
Dear scholars, researchers, and members of the academic community! 

We are pleased to present the second issue of the scientific electronic journal 

«Towards a new economy, pedagogy and technology». This journal was 

established to highlight cutting-edge scientific research in modern economics, 

education and technology, as well as to facilitate academic exchange and promote 

innovative solutions. 

In today’s world, the rapid development of economic, pedagogical, and 
information technologies, management and computer graphics, necessitates 

continuous scientific inquiry. In this regard, our journal aims to contribute to the 

advancement of these fields by publishing the results of both fundamental, applied 

and innovation research. 

The articles published in our journal provide an opportunity to analyze pressing 

issues, propose scientifically grounded solutions, and foster a productive exchange of 

knowledge within the academic community. We invite leading scientists, researchers, 

and practitioners of our republic and foreign countries to present the results of their 

scientific research through our journal. 

We are committed to expanding scientific collaboration, supporting new ideas, 

and opening new avenues for research. We sincerely appreciate the contributions of 

all authors and editorial board members who help shape and enrich our journal. 

We wish you success in your research endeavors and new achievements in the 

field of science! 
 

Best regards, 

Editor-in-Chief 

Anvar Khamdamov 

Уважаемые ученые, исследователи и представители академического 
сообщества! 

Мы рады представить вам новый выпуск научного электронного журнала 
«К новой экономике, педагогике и технологиям». Наш журнал создан с 
целью освещения передовых научных исследований в области современной 
экономики, образования и технологий, а также для обмена научным опытом и 
продвижения инновационных решений. 

В современном мире динамичное развитие экономических, педагогических 
и информационных технологий, их управления и графики, а также 
стремительное технологическое развитие требуют новых научных 
исследований. В связи с этим наш журнал стремится внести свой вклад в 
развитие этих направлений, публикуя результаты фундаментальных, 

прикладных и инновационных исследований. 
Статьи, опубликованные на страницах нашего журнала, позволяют глубже 

анализировать актуальные вопросы, находить научно обоснованные решения и 
создавать платформу для продуктивного обмена знаниями в академическом 
сообществе. Мы приглашаем ведущих ученых, исследователей и практиков из 
нашей республики, и зарубежных стран представлять результаты своих 
научных исследований на страницах нашего издания. 

Мы стремимся к расширению научного сотрудничества, поддержке новых 
идей и открытию новых горизонтов в исследованиях. Выражаем искреннюю 
благодарность всем авторам и членам редакционной коллегии за их ценный 
вклад в развитие нашего журнала. 

Желаем вам успехов в научных исследованиях и новых достижений в 
сфере науки! 
 

С уважением, 
Главный редактор 

Хамдамов Анвар Норович 

Hurmatli ilmiy jamoatchilik va tadqiqotchilar! 

Sizni “Yangi iqtisodiyot, pedagogika va texnologiyalar sari” ilmiy elektron 

jurnalining navbatdagi soni bilan tanishtirishdan mamnunmiz. Ushbu jurnal 

zamonaviy iqtisodiyot, ta’lim va texnologiyalar sohasidagi ilg‘or ilmiy izlanishlarni 
yoritish, ilmiy tajriba almashish va innovatsion yechimlarni targ‘ib etish maqsadida 
tashkil etilgan. 

Bugungi kunda iqtisodiy, pedagogik hamda axborot texnologiyalari, uning 

boshqaruvi va grafikasi jarayonlarining dinamik rivojlanishi, texnologik 

taraqqiyotning jadallashuvi yangi ilmiy izlanishlarni talab qiladi. Shu bois jurnalimiz 

fundamental, amaliy va innovatsion tadqiqotlar natijalarini chop etish orqali mazkur 

yo‘nalishlarning rivojlanishiga o‘z hissasini qo‘shishni maqsad qilgan. 
Jurnalimiz sahifalarida e’lon qilinayotgan maqolalar sohaga oid dolzarb 

masalalarni tahlil qilish, muammolarga ilmiy asoslangan yechimlar topish hamda 

akademik hamjamiyat o‘rtasida samarali fikr almashish imkoniyatini yaratadi. Biz 
respublikamiz va xorijiy mamlakatlarning ilg‘or olimlari, tadqiqotchilari va 
amaliyotchi mutaxassislarini jurnalimiz orqali o‘z ilmiy tadqiqotlari natijalarini 

taqdim etishga chorlaymiz. 

Kelgusi sonlarda ham ilmiy hamkorlikni kengaytirish, yangi g‘oyalar va 
tadqiqotlarga yo‘l ochish maqsadida siz bilan hamkorlik qilishdan mamnun bo‘lamiz. 
Jurnalimizga o‘z hissasini qo‘shgan barcha muallif va tahririyat hay’ati a’zolariga 
minnatdorchilik bildiramiz. 

Ilm-fan yo‘lidagi izlanishlaringizda muvaffaqiyat tilaymiz! 
 

Hurmat bilan, 

Bosh muharrir  

Xamdamov Anvar Norovich 

ISTIQBOLLARI 
 

PROSPECTS FOR THE SUSTAINABLE DEVELOPMENT OF NATURAL 

OBJECTS USING THE EXAMPLE OF THE «ANCIENT AND ETERNAL 

BUKHARA» PARK IN BUKHARA 

ОБЪЕКТОВ НА ПРИМЕРЕ ПАРКА «ДРЕВНЯЯ И ВЕЧНАЯ БУХАРА» В 

БУХАРЕ  

 

Radjabov Odil Olimovich [0000-0003-1293-4903] 

Buxoro davlat universiteti, “Turizm va mehmonxona xo‘jaligi” kafedrasi 
katta o‘qituvchisi  
Radjabov Odil Olimovich 

Bukhara state university, senior teacher of the department «Tourism and 
hotel management» 
Раджабов Одил Олимович 

Бухарский государственный университет, старший преподаватель 
кафедры «Туризм и гостиничное хозяйствo» 
Е-mail: o.o.radjabov@buxdu.uz; Phone: +998934747666 

 

Annotatsiya. Ushbu maqola tabiiy resurslarga asoslangan milliy va istirohat 
bog‘laridan turizm sohasida foydalanish imkoniyatlarini tahlil qilishga bag‘ishlangan. 
Tadqiqot obyekti sifatida O‘zbekistonning Buxoro shahrida joylashgan “Ko‘hna va 
boqiy Buxoro” bog‘i tanlangan bo‘lib, unda mazkur hududdan turistik, ekologik va 
madaniy-ma’naviy jihatdan samarali hamda barqaror foydalanish istiqbollari chuqur 
yoritib berilgan. Maqolada milliy va xalqaro tajribalar asosida bog‘lardan 
foydalanishning nazariy-metodologik asoslari, ularning barqaror rivojlanishini 
baholash mezonlari va monitoring mexanizmlari keng ko‘lamda ko‘rib chiqilgan. 
Tadqiqot jarayonida inventarizatsiya, kuzatuv, intervyu va so‘rovnoma metodlaridan 
foydalanilgan bo‘lib, ular orqali tashrif buyuruvchilarning qoniqish darajasi, 
barqarorlikka bo‘lgan munosabati, taklif va e’tirozlari tahlil qilinadi. Shu bilan birga, 
bog‘ning ekologik holati, ijtimoiy-madaniy muhitga ta’siri, turizm infratuzilmasi, 
xizmatlar sifati va iqtisodiy samaradorligi xolisona o‘rganilgan. Keng jamoatchilik va 
manfaatdor tomonlarning fikrlari (ayniqsa mahalliy aholi va tashrif buyuruvchilar) 
asosida bog‘dan foydalanishda ekologik muvozanatni saqlagan holda barqaror 
rivojlanishni ta’minlashga qaratilgan ilmiy-amaliy taklif va tavsiyalar ishlab 
chiqilgan. Ushbu maqola milliy bog‘larni turizm rivojiga jalb qilishda ilmiy 
asoslangan qarorlar qabul qilish uchun muhim manba hisoblanadi.  

Kalit so‘zlar: barqarorlik, tabiiy resurlar, barqaror rivojlanish, ekologik 
barqarorlik, tashrif buyuruvchilar qoniqish darajasi. 

Abstract. This article is dedicated to analyzing the possibilities of utilizing 
national and recreational parks based on natural resources for tourism purposes. The  

object of the study is the «Ancient and Eternal Bukhara» park located in the city of 
Bukhara, Uzbekistan, which is comprehensively examined in terms of its potential for 
efficient and sustainable use from tourism, ecological, and cultural-spiritual 
perspectives. The article reviews the theoretical and methodological foundations of 
park utilization, drawing on both national and international experiences, as well as 
the criteria for assessing sustainability and monitoring mechanisms. The research 
employs inventory, observation, interview, and survey methods to analyze visitor 
satisfaction levels, their awareness and attitudes toward sustainability, and their 
suggestions and complaints. Additionally, the ecological condition of the park, its 
impact on the socio-cultural environment, tourism infrastructure, service quality, and 
economic efficiency are objectively studied. Based on the opinions of the general 
public and various stakeholders (especially residents and visitors), the article 
proposes scientifically grounded practical recommendations aimed at ensuring 
sustainable development of the park while maintaining ecological balance. This 
article serves as a valuable resource for making evidence-based decisions in 
integrating national parks into the development of tourism.  

Keywords: sustainability, natural resources, sustainable development, 
ecological sustainability, visitor satisfaction level. 

Аннотация. Данная статья посвящена анализу возможностей 
использования национальных и рекреационных парков, основанных на 
природных ресурсах, в туристической сфере. В качестве объекта исследования 
выбран парк «Древний и вечный Бухара», расположенный в городе Бухара 
(Узбекистан), в котором всесторонне освещены перспективы эффективного и 
устойчивого использования данной территории в туристическом, 
экологическом и культурно-духовном аспектах. В статье рассмотрены 
теоретико-методологические основы использования парков на основе 
национального и международного опыта, а также критерии оценки устойчивого 
развития и механизмы мониторинга. В процессе исследования применялись 
методы инвентаризации, наблюдения, интервью и анкетирования, посредством 
которых проанализированы уровень удовлетворенности посетителей, их 
отношение к устойчивости, предложения и жалобы. Кроме того, объективно 
изучены экологическое состояние парка, влияние на социокультурную среду, 
туристическая инфраструктура, качество предоставляемых услуг и 
экономическая эффективность. На основе мнений широкой общественности и 
заинтересованных сторон (в частности, местного населения и посетителей) 
разработаны научно-практические предложения и рекомендации, направленные 
на обеспечение устойчивого развития парка с сохранением экологического 
баланса. Данная статья представляет собой важный источник для принятия 
научно обоснованных решений по вовлечению национальных парков в 
развитие туризма. 

Ключевые слова: устойчивость, природные ресурсы, устойчивое 
развитие, экологическая устойчивость, уровень удовлетворенности 
посетителей. 

Kirish. Tabiiy resurslarga asoslangan turizm barqaror rivojlanishda muhim rol 
o‘ynaydi, u iqtisodiy foyda keltirishi bilan birga ekotizmlarni saqlab qolishga xizmat 
qiladi. Jamiyatga asoslangan tabiiy resurslarni boshqarish usuli Botsvanadagi 
Okavango deltasi misolida tabiatni muhofaza qilish amaliyotlarini targ‘ib etish va 
yovvoyi hayvonlar sonini oshirishda muvaffaqiyatli natijalar bergan [7]. Tabiiy 
resurslarga asoslangan qarashlarga ko‘ra, plyajlarga yaqinlik va atrof-muhit sifati 
kabi omillar qirg‘oqbo‘yi mehmonxonalarining moliyaviy ko‘rsatkichlariga sezilarli 
ta’sir ko‘rsatishi aniqlangan [16]. Biroq, barqaror turizm resurslarga nisbatan raqobat, 
iqlim o‘zgarishi va demografik o‘zgarishlar kabi qiyinchiliklarga duch kelmoqda 
[17]. Ushbu muammolarni hal etish uchun inklyuziv boshqaruv, umumiy boshqaruv 
va moslashuv strategiyalarini o‘z ichiga olgan yangi yondashuvlar zarur. Ular ochiq 
havoda rekreatsiyasi va tabiiy resurslarga asoslangan turizm sohasida uzoq muddatli 
rejalashtirish va barqarorlikni ta’minlash uchun muhimdir [17]. 

Buxoro shahri dunyo hamjamiyatida o‘zining beqiyos madaniy meros obyektlari 
bilan mashhur bo‘lib qolmay, ekologik barqarorlikni ta‘minlash maqsadida hududda 
2010-yilda 107 gektar huddudda yashil makonlarni ko‘paytirish maqsadida “Ko‘hna 
va Boqiy Buxoro” bog‘i barpo etildi. Prezidentimiz tashabbusi va g‘oyasi asosida 
barpo etilgan 107 gektardan iborat madaniy markaz, yirik inshootlar - 700 o‘rinli 
viloyat musiqali drama teatri, 2000 tomoshabinga mo‘ljallangan amfiteatr, ular 
o‘rtasida esa “Ko‘hna va boqiy Buxoro” monumentidan iborat. Bu hudud turli xil 
o‘simlik dunyosi vakillari uchun dargoh bo‘libgina qolmay, o‘z ichida hududning 
madaniyati va an’analarini aks ettirgan Ko‘hna va boqiy Buxoro monumentini ham 
o‘z ichiga oladi. Ushbu obida hudud markazida joylashgan bo‘lib, balandligi 18 metr 
va yuqori qismi, og‘irligi 32 tonna bo‘lgan, globusdan iborat. Unda 13 ta hududdagi 
madaniy meros obyekti tasvirlaridan tashqari hududda yashab ijod etgan 17 ta 
mashhur siymolarning tasviri tushirilgan. Hudud bugungi kunda mahalliy aholining 
eng ko‘p tashrif buyuradigan maskaniga aylangan va bundan tashqari turistlarni ham 
jalb etmoqda. Ushbu imkoniyatdan turistik maqsadda foydalanish va uning barqaror 
rivojlanishini ta’minlash hudud mutasaddilari oldida turgan eng asosiy vazifalardan 
biri bo‘lib qolmoqda. 

Metodologiya. Ushbu tadqiqotni amalga oshirishda kompleks yondashuv 
qo‘llanildi. Tadqiqotda asosiy sifat va miqdoriy metodlardan biri sifatida kontent 
tahlili usuli qo‘llanilib, ijtimoiy tarmoqlar, rasmiy hujjatlar va ommaviy axborot 
vositalaridagi materiallar o‘rganildi. Bu usul orqali tadqiqot mavzusiga oid asosiy 
tendensiyalar va kommunikatsion vositalar tahlil qilindi. Tadqiqot doirasida 
inventarizatsiya usuli orqali tahlil qilinayotgan obyektlar, resurslar va 
kommunikatsiya vositalari ro‘yxatga olinib, ularning holati va mavjudlik darajasi 
baholandi. Bu metod orqali amaldagi vositalarning samaradorligi va ulardan 
foydalanish imkoniyatlari aniqlandi. 

 

https://doi.org/10.5281/zenodo.15595058

Bundan tashqari, Google formda so‘rovnoma usuli yordamida keng jamoatchilik 

va turli manfaatdor tomonlarning fikrlari o‘rganildi. So‘rovnomalar onlayn shaklda 
tarqatilib, respondentlarning axborotga bo‘lgan munosabati, xabardorlik darajasi 
hamda kommunikatsiya vositalarining samaradorligi yuzasidan statistik ma’lumotlar 
yig‘ildi. Ushbu metodlar birgalikda qo‘llanilgani tadqiqot natijalarining ishonchliligi 
va chuqurligini ta’minladi. 

Adabiyotlar tahlili. Milliy bog‘lar barqaror va mas’uliyatli turizmni targ‘ib 
qilishda ijtimoiy ta’lim va xabardorlikni oshirish faoliyatini amalga oshirishda muhim 
rol o‘ynaydi [15]. Biroq, tabiiy bog‘larda barqaror rivojlanish rejalari samaradorligi 
har doim ham bir xil bo‘lmaydi, buni Andalusiyaning yigirma yillik tajribasi misolida 
ko‘rish mumkin [3]. Angliya Milliy Park ma’muriyatlari tarixan sayyohlar ehtiyojlari 
bilan atrof-muhitni muhofaza qilishni muvozanatlashga intilgan bo‘lsa-da, ularning 
barqaror turizm rivoji va marketingga bo‘lgan yondashuvlari doim ham izchil va 
yetarlicha asoslangan bo‘lmagan [14]. Ekoturizm ko‘pincha tabiiy bog‘larda atrof-
muhit barqarorligini va iqtisodiy rivojlanishni ta’minlashda yechim sifatida ko‘riladi, 
biroq uning muvaffaqiyati kafolatlanmagan. Realistik rejalashtirish va bog‘larni 
rivojlantirish bo‘yicha shoshilinch qarorlarning oldini olish uchun turistlarning xatti-
harakati, motivatsiyasi va manzillar jozibadorligini sinchkovlik bilan baholash zarur 
[8]. Ushbu natijalar tabiiy bog‘lar, barqaror turizm va iqtisodiy rivojlanish o‘rtasidagi 
murakkab o‘zaro bog‘liqlikni ta’kidlab beradi. 

Tabiiy bog‘larning barqarorligiga turizm, iqtisodiy rivojlanish va tashrif 
buyuruvchilarning qoniqishi kabi bir qator omillar ta’sir ko‘rsatadi. Himoya etilgan 
hududlardagi turizm yaqin atrofdagi hamjamiyatlar uchun iqtisodiy o‘sish va hayot 
sifatini yaxshilashga yordam berishi mumkin, biroq bu jarayon tabiatni muhofaza 
qilish sa’y-harakatlari bilan muvozanatli olib borilishi zarur [10]. Kolumbiyadagi 
Tayrona milliy bog‘i misolida o‘rganilganidek, barqaror turizm amaliyotlari muhim 
ahamiyatga ega; bu yerda xizmat ko‘rsatuvchi tashkilotlarning atigi 9,1 foizi yuqori 
darajada barqarorlikni namoyish etgani aniqlangan [9]. Bog‘larning iqtisodiy 
barqarorligi ekologik xususiyatlar, infratuzilma va joylashuv kabi omillarning 
murakkab o‘zaro ta’siriga bog‘liq bo‘lib, qurilgan infratuzilma ko‘pincha faqat 
ekologik xususiyatlarga qaraganda tashrif buyuruvchilar soniga ko‘proq ta’sir 
ko‘rsatadi [2]. Tashrif buyuruvchilarning qoniqishi esa bog‘lar barqarorligining 
asosiy omillaridan biri bo‘lib, u umumiy qiymat, tavsiyalar va odamlar bilan o‘zaro 
munosabatlar kabi ko‘plab o‘zgaruvchilarga bog‘liq ekani Ispaniyadagi Aigüestortes 
milliy bog‘ida o‘tkazilgan tadqiqotda ko‘rsatib berilgan [5]. 

Tahlil va natijalar. Olib borilgan inventarizatsiya natijasida bog‘dagi obyektlar, 
ularning qulayligi, imkoniyatlar va xizmatlar tahlil qilindi. Bundan tashqari bog‘ning 
flora va faunasi, barqarorlik holati tahlili amalga oshirildi (1-rasm): 

- bog‘da 20 dan ortiq o‘simliklar va darxat turlari (lola, qayrag‘och, eman, archa 
va boshq.) makon topgan bo‘lib, unda mahalliy qushlarni ham kuzatish  mumkin; 

- bog‘ yo‘laklari to‘liq beton qoplamalar bilan qoplangan bo‘lib jismoniy 
imkoniyati cheklangan insonlar uchun ham aravachada harakatlanish imkoniyati 
mavjud; 

1-rasm. Bog‘ning inventarizatsiya natijasida tasvirga olingan barqarorlik 
amaliyotlari 

 

- bog‘da chiqindilarni qayta ishlash uchun qog‘oz va plastikka ajratilgan qutilar 
mavjud, obodonlashtirish xodimlari doimiy tozalik ishlarini amalga oshirishadi; 

- bog‘da qayta ishlangan materiallardan tayyorlangan o‘rindiqlar mavjud; 
- bog‘ning Drama teatri qismida quyosh panalleri joylashtirilgan bo‘lib u orqali 

bog‘ yo‘laklari elektr bilan ta’minlanadi; 
- unda tomchilab sug‘orish tizimi joriy etilgan va yomg‘ir va yer osti suvlarini 

yig‘ish tizimi mavjud; 
- bog‘da bolalar uchun maydoncha mavjud va yaroqli holda; 
- mahalliy aholi uchun piknik zonalari mavjud; 
- unda kichik qahvaxona mavjud, biroq ko‘pchilik tomonidan biohojatxonalar 

yo‘qligi tanqid qilingan. 
 

 
 

2-rasm. Bog‘ga tashrif buyuruvchilar intensivligi 

So‘rovnomada jami 139 tashrif buyuruvchi ishtirok etgan bo‘lib ularning tarkibi 
quyidagicha: 

- 13-18 yosh - 22 kishi 
- 18-25 yosh - 76 kishi 
- 26-50 yosh - 31 kishi 
- 55 va undan yuqori - 10 kishi  
Jami 65 ta ayol va 74 ta erkak, shulardan 7 nafar xorijiy fuqaro 
So‘rovnomada ishtirok etuvchilarning 1/3 qismi deyarli bog‘ga kam tashrif 

buyurishini aytib o‘tgan va har kuni tashrif buyurvchilar soni esa 17,3% ni tashkil 
etgan.  

 
 

3-rasm. Bog‘ga tashrif buyuruvchilarning maqsadlari 
 

Tashrif buyuvchilarning juda katta qismi (69,1%) dam olish maqsadida bu yerga 
kelganini e’tirof etgan bo‘lsa, tadbirlar uchun tashrif buyuruvchilar juda kamchilikni 
tashkil etar ekan (16%). Tashrif buyuruvchilarning, deyarli, yarmi bog‘ni do‘stlar 
bilan uchrashish vositasi deb hisoblashadi. Shuningdek, hudud sport va jismoniy 
mashqlar uchun, oila bilan vaqt o‘tkazish va tabiatdan zavqlanish uchun maskan 
vazifasini ham bajaradi.  

4-rasm. Bog‘ning ekologik barqarorligini so‘rovnoma orqali baholash 
 

Bog‘ga tashrif buyuruvchilar uni, umuman olganda, toza deb hisoblashadi va 
70% dan ortiq qismi tozalikni yuqori baholagan. Bog‘da chiqindilarni qayta ishlash 
uchun joylashtirilgan qutilarni 90% ga yaqin tashrif buyuruvchilar mavjud ekanligiga 
e’tibor qaratgan, yashil maydonlar yetarli ekanligini 70% mehmonlar ta’kidlashgan. 
Bog‘ni toza tutish bo‘yicha chorlovlarga esa 70% dan ortiq mehmonlar e’tibor ham 
berishmagan yoki ko‘rishmagan. Umuman olganda, bog‘da ekologik barqarorlikni 
ta’minlash bo‘yicha qo‘shimcha chora-tadbirlarni, deyarli, 89% tashrif buyuruvchilar 
qo‘llab - quvvatlashini ta’kidlagan. 

 

 
 

5-rasm. Bog‘ning ijtimoiy barqarorligini so‘rovnoma orqali baholash 

Bog‘ni deyarli barcha xavfsiz deb hisoblaydi va bog‘da barcha yoshdagi 
guruhlarninig dam olishi uchun shart-sharoitlar majvudligini tashrif 
buyuruvchilarning 2/3 qismi ta’kidlab o‘tgan. 70% mehmonlar nogironlar uchun 
shart - sharoit yetarlicha darajada ekanligini aytib o‘tishgan. 

 

 
 

6-rasm. Bog‘ning ekologik barqarorligini so‘rovnoma orqali baholash 
 

Bog‘dagi savdo do‘konlari va qahvaxonalarni 68% tashrif buyuruvchilar 
payqashgan bo‘lsada, pullik xizmatlardan mehmonlarning yarmidan ko‘pi, umuman, 
foydalanmagan. Bog‘dagi o‘rindiqlar holatini 56,8% mehmonlar qoniqarli deb 
baholashgan bo‘lsa, bog‘dagi pullik xizmatlarni deyarli mehmonlarning yarmi 
adolatli deb hisoblashadi. Umuman olganda, bog‘ning ahamiyatini mahalliy 
iqtisodiyot uchun barcha mehmonlar bor hisoblashadi. 

Xulosa va takliflar. Xulosa qilib aytganda, bog‘ ekologik va ijtimoiy 
barqarorlik nuqtai nazaridan yetarlicha rivojlantirilgan. Biroq bog‘da iqtisodiy 
rivojlanish tashrif buyuruvchilar va inventarizatsiya natijalariga ko‘ra, qoniqarsiz 
darajada deb baholangan. Xizmat ko‘rsatish darajasi yetarli emas va infrastruktura 
rivojlantirish talab etiladi. Shuningdek, barqarorlik amaliyotini targ‘ib etish vositalari 
(xabardorlikni oshirish uchun) yetarli darajada emas.   

Jami ekologik barqarorlikni ta’minlash zarur deb taklif berganlar soni 38 ta 
(27%) tashkil etadi. Asosiy takliflar suv resurslari bilan bog‘ni boyitish, ko‘proq 
gullar va ko‘chatlar ekish masalasi, shuningdek, axlat uchun qutilar sonini oshirishga 
bag‘ishlangan.  

Jami ijtimoiy barqarorlik sohasida takliflar soni 49 ta (35%) ni tashkil etadi, 
asosiy muammo sifatida kunning yorug‘ vaqtida soyada joylashgan o‘rindiqlar 
sonining kamligi va ularni soyabon bilan o‘rash zarurligi ta’kidlangan. Shuningdek,  

talabalar uchun tabiat qo‘ynida dars qilish imkoniyatini yaratish zarurligi aytib 
o‘tilgan. Piknik zonalarni ko‘paytirish va biohojatxonalar tashkil etish masalalari ham 
bor. Ba’zi tashrif buyuruvchilar shovqin (musiqa)dan shikoyat qilgan holatlar ham 
mavjud. 

Jami 43 kishi (31%) iqtisodiy barqarorlik ta’minoti haqida fikr bildirgan va 
tashrif buyuruvchilar odatda ovqatlanish zonalari va do‘konlar kamligidan shikoyat 
qilishgan. Shunigdek, qulayliklardan bolalar uchun maydonlar va atraksionlar sonini 
ko‘paytish zarurligi ham ta’kidlab o‘tilgan.  

Jami 9 nafar (7%) tashrif buyuruvchi hech qanday kamchilik yo‘qligi va taklifga 
hojat yo‘qligini ta’kidlab o‘tgan. 

Ushbu loyiha kelajakda respublikamiz bog‘larning barqaror rivojlanishi 
ta’minlash va turizm sohasida foydalanish darajasini oshirish uchun asos bo‘lib 
xizmat qiladi. 

